
  حازم شومان


  
  السلام عليكم ورحمة الله وبركاته. عايزك تعيشي معي وعايزك تعيش معي. مع قول الله سبحانه وتعالى فلا اقسم بمواقع النجوم. اية تخلي قلبك يقع لله سبحانه وتعالى. يعني ايه مواقع النجوم؟ تخيلي المواقع اللي بين النجوم ودي وبعض. الابعاد اللي ما بين النجوم وبعض. يا جماعة اقرب نجم

  فيما بينه وبيننا اربع سنين ضوئية. عارف يعني ايه اربع سنين ضوئية؟ السانية الضوء بيقطع فيها تلتميت الف كيلو متر. يعني الضوء في سانية يلف حوالين الكرة الارضية تمن مرات. من كتر الكرة الارضية. في سانية واحدة. فانت لو عايزة تعرفي يعني ايه اربع سنين ضوئية اضربي تلتميت الف
  -
    
      00:01:09
    
  



  اللي هو في السانية الضوء بيقطعهم. في ستين اللي هي عدد السواني في الدقيقة في ستين اللي هي عدد الدقايق في الساعة. في اربعة وعشرين اللي هي الساعات في اليوم في تلتمية خمسة وستين اللي هو عدد الايام في السنة في اربعة اللي هي السنين لما فكيناها السنين الضوئية عارفة هيساوي

  تلاتة واربعين مليون سنة. تركب عربية سرعتها ميت كيلو لا تقل عن مية كيلو متر في الساعة توصل لاقرب نجم بعد تلاتة واربعين مليون سنة. ده ده اقرب نجم ده ده حاجة كده العلماء بيقولوا

  ان لو انت وقعت كده في وسط الفضاء الكوني نسبة انك تلاقي نجم او كوكب واحد على مليون مليار مليار. الفراغ الكوني رهيب. الابعاد ما بين النجوم مرعبة. طب امال بقى نجم القطب اللي بينا وبينه اربع تلاف سنة ضوئية. اومال نجم

  المرأة المسلسلة اللي بينا وبينه مليون سنة ضوئية. هزا الاله يعصى. هذا الاله يتمرد عليه ويعطى له الظهر ذلك بان الله هو الحق. يعني ايه هو الحق؟ الحق يعني اللي بحقه حقيقي. هو الاله اللي بحقه حقيقي. وكل من سوى سراب

  كل حد قلبك اتعلق به من دون الله وهم كل حد قلبك وقف على بابه من دون الله سراب. احنا شاغلين نفسنا بالوهم عن الذي تسجد له النجوم. طب فيه معنى تاني؟ فلا اقسم بمواقع هيهجم على الارض منه يوم القيامة. فتخيلوا بقى يعني الكلمة الخطيرة ديت
  -
    
      00:02:49
    
  



  فلا اقسم بمواقع النجوم دي كأن النجوم دي كلها جنود. لله سبحانه وتعالى ستهجم وتدك الارض يوم القيامة. بعض العلماء قالوا لأ. قالوا مواقع النجوم مش بس كده قالوا مواقع النجوم ديت يعني كل نجم لما يقع في الغروب ويهوي ساجدا لله سبحانه وتعالى. ما هو والنجم ازا هوى اي اذا

  وغروب الشمس زي ما النبي عليه الصلاة والسلام قال انها تزهب لتسجد تحت عرش الله. فمواقع النجوم غروب النجوم. فالنجوم كلها برضه بتسجد لله تحت عرش الله سبحانه وتعالى. فتخيلوا صلاة جماعة كونية من انتم عارفين فيه كم نجم في السماء يا جماعة؟ فيه مليون مليون مجرة

  كل مجرة فيها مليون مليون نجم. اضرب يعني عن عدد النجوم اللي بس العلماء رصدوها مليون مليون انتم متخيلين النجوم دي قد ايه! لما بتسبح ربنا في ازكار الصباح وتقول سبحان الله وبحمده عدد خلقه. افتكر بس عدد النجوم سبحانه

  غير الملايكة التي تسكن هزه السماوات السبع. فلا اقسم بمواقع النجوم. ذلك بان الله هو الحق. ان احنا نعرف فعلا يعني ايه ان ربنا هو الاله اللي بحق وحقيقي. كل من سواه وهم. كل من سواه سراب. احنا بنتكلم في اية واحدة يا جماعة. بتزكرنا بقول الله ما نفدت كلمات الله. معاني

  هي الواحدة لو جبنا حبر الارض عشان نكتبه مش هنخلصها. والاية لسة فيها معاني تانية كتير جدا. ده فيه علماء قالوا النجوم هنا نجوم القرآن. ومواقع نجوم القرآن دي لها معاني

  العلماء اتكلموا فيها انما عايزين قلوبنا تعيش مع اية اية من كتاب ربنا. الاية اللي بتهز قلب الواحد هز. قول الله سبحانه وتعالى على سيدنا يحيى مصدقا بكلمة من الله. قالوا يعني ايه مصدقا بكلمة؟ قالوا يعني كلمة كلمة. من كلمات الوحي وقف قدامها. ودرسها

  فهمها وطبقها وعاش معها. وصلى بها. كلمة كلمة. يعني احنا بنحاول الوقتي في هزه المقاطع السريعة ان احنا نقف مع كلمة كلمة من كلام ربنا عشان نسلم قلوبنا لكلام ربنا ونعيش مع هذا الجلال الفائض في الكون ومع هذه المعاني الجبارة في

  الله التي لا تنفذ ابدا. جزاكم الله خيرا

